
	క.	
చిలుక యటె పెక్కుభాషలఁ

బలికెడునఁట సరసమధురఫణితిఁ గవిత్వం

బులు చెప్పెడునఁట మతియ

గ్గలమఁట యీచిత్ర మెందుఁ గలదే జగతిన్.

అనిన నత్తెఱం గతిచిత్రంబు రావించి యవధరింపు మనుటయు నవ్విభునాజ్ఞం జేసి యాప్రతీహారి యాకాంతం దోడ్కొని తెచ్చి సమ్ముఖంబు సేయుటయు.

	చ.	
చిలుకకు దాది యైన సరసీరుహలోచన రాజసూతి కిం

పెలయఁగ మ్రొక్కఁ బయ్యెద యొకించుక జాఱఁగ బాహుమూలదీ

ప్తులు లలిఁ ద్రుళ్లియాడ సరిఁ దోరపుఁజన్ను లొకింత నిక్కఁగా

సులలితముద్రికారుచులు చూచుకరోచులమీఁదఁ జెందఁగన్.

	వ.	
ఇట్లు మ్రొక్కి తదనంతరంబ పరిచారికకరంబున నున్నరత్నపంజరం బల్లన యందికొని.

	క.	
రాజితమణిపంజరయుత

రాజశుకముఁ బుచ్చి మనము రంజిల్లఁగ నా

రాజవరుమ్రోల నిడి యా

రాజానన యిట్టు లనియెఁ బ్రమదం బెసఁగన్.

	సీ.	
అష్టభాషల మధురాశువిస్తరచిత్ర

        కవితలు చెప్పు సత్కవులు మెచ్చ

నామ్నాయములు నాల్గు నంగంబు లాఱును

        నఖిలశాస్త్రంబులు నవగతములు

నూతనరీతుల ధాతువిభ్రమముల

        రసములు మెఱయు వర్ణకము వాడు

		 ఈ పేజీలో చివరి మార్పు 10 అక్టోబరు 2020న 07:11కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

